
					এই পাতাটির মুদ্রণ সংশোধন করা প্রয়োজন। 
পরিত্রাণ ՖՆԳ
পারলেই আপাতত মহারাজের রাগ পড়ে যাবে, নইলে উদয়কে বাচাতে পারা যাবে না। তুই যা, শীঘ্ৰ কাজ সেরে আয়।
বামী। আমি সে ঠিক করেই এসেছি— এতক্ষণে হয়তো— [ প্রস্থান রাজমহিষী। কী জানি বামী, ভয়ও হয় ।
প্রতাপাদিত্যের প্রবেশ
প্রতাপ । মহিষী ! মহিষী। কী মহারাজ ! প্রতাপ । এসব কাজ কি আমাকে নিজের হাতে করতে হবে ? মহিষী | কী কাজ । প্রতাপ। ওই-যে আমি তোমাকে বলেছিলুম শ্রীপুরের মেয়েকে তার পিত্রালয়ে দূর করে দিতে হবে—এ কাজটা কি আমার সৈন্ত-সেনাপতি নিয়ে করতে হবে ?
মহিষী ৷ আমি তার জন্যে বন্দোবস্ত করছি। প্রতাপ । বন্দোবস্ত ! এর আবার বন্দোবস্ত কিসের ! আমার রাজ্যে কজন পালকির বেহারা জুটবে না— না কি ?
মহিষী । সেজন্যে নয় মহারাজ । প্রতাপ ৷ তবে কী জন্তে । মহিষী। দেখো, তবে খুলে বলি ! ওই বউ আমার উদয়কে যেন জাদু করে রেখেছে সে তো তুমি জন। ওকে যদি বাপের বাড়ি পাঠিয়ে দিই তা হলে—
প্রতাপ । এমন জাদু তো ভেঙে দিতে হবে—এ বাড়ি থেকে ওই মেয়েটাকে নির্বাসিত করে দিলেই জাদু ভাঙবে। ।
মহিষী। মহারাজ, এ-সব কথা তোমরা বুঝবে না— আমি ঠিক করেছি। প্রতাপ । কী ঠিক করেছ জানতে চাই । মহিষী। আমি বামীকে দিয়ে মঙ্গলার কাছ থেকে ওষুধ আনিয়েছি। প্রতাপ। ওষুধ কিসের জন্তে ? মহিষী। ওকে ওষুধ খাওয়ালেই ওর জাদু কেটে যাবে। মঙ্গলার ওষুধ অব্যৰ্থ, সকলেই জানে।
প্রতাপ । আমি তোমার ওষুধ-টযুদ্ধ বুঝি নে— আমি এক ওষুধ জানি— শেষকালে সেই ওষুধ প্রয়োগ করব। আমি তোমাকে বলে রাখছি, কাল যদি ওই শ্ৰীপুরের মেয়ে

		 এই পাতা শেষ সম্পাদিত হয়েছে ১৭:২৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

